
Lacq-etik 
Sestao-ra 

T X I L L A R D E G I 

EZ naiz ni ekonomi-
laria. Baina bi aldiz tokatu 
zait gertakari adierazga-
rriak bertatik ikustea. 

Lehenengoa Lacq izan 
zen, Biarnon, Euskal He-

rriko mugatik kilometro gutxitara. Altxor gai-
tza aurkitu zen: gasa. Orain dela 30 urte hori. 
Gasaren erauzketa hasi zen orduan, erruz, au-
sarki. Gasa Parise aldera bidaltzen zen. Halako 
batez gasa bukatua zela zabaldu zen, orain dela 
gutxi. Bertakoek, biarnotarrek, zer baliatu du-
te? Orain zer? Galdera larriak altxorra hustu 
denean. 

Eta handik urte gutxitara Bizkaiari tokatu 
zaio txanda. Galdames-en, Triano-n, altxor bat 
agertu zen: burdina. Erauzketa hasi zen, maila 
txikian aurrenik, erauzle 'pribatuak' bertakoak 
zirelarik. Konpainia handiak sortu ziren gero 
(Ibarra-rena, aurrenik, 1827an). Arrain han-
diek txikiak jan, eta Bizkaiko burgesia berria 
agertu zen joan den mendearen haseran. Ikatza 
zeta-ta, britaindarrak agertu ziren (Gales-ko 
herrikideak, bizkaitarren anaia bihurtzen zire-
tarik). Bizkaiko Ezkerraldea britaindarren ko-
lonia bihurtu zen 1880-1920. Nork baliatu zen? 
Britaindar inportatzaileek gehienik, eta tatte-
kotza egiten zuen Bilboko burgesiak. Langi-
leek, Bizkaiko mehatzariek, ezer gutxi: Lacq 
ondoko biarnotarrek bezala, beren lurraldeko 
aberastasunak 'pasatzen' ikusi zituzten. 

Orain altxorra bukatu da. Britaindarrek bes-
tetara jo dute. Bertako burgesen ondorengoek, 
'pakea' eskatzen dute. 

Meategietan zahartu eta hil ziren langile 
haien semeek lana eskatzen dute, lana bederen. 
Eta Madrilera abiatu dira umilki, Bizkaiak 
ezagutu zuen altxor harrigarriaren lekuko... 

Ortuella-ko meategi-wagoitxo hori gelditu-
ko da hor, mutu. Bizkai hura hil egin da. 




